Жансая Досмат
(Казахстан г. Жезказган)
БІЛІМ БЕРУ САПАСЫН АРТТЫРУДАҒЫ КРИТЕРИАЛДЫ БАҒАЛАУДЫҢ МАҢЫЗЫ
 	Ұлыбританияның ғалымдары 1970 және 1980-ы жылдары бірқатар ғылыми зертханалық жоба жұмыстарында бағаны оқытуда қолдану және оның білім алудағы әсері жайлы зерттеген. 1990-ы ж басында Британдық білім саласын зерттеу бірлестігі зерттеушілер мен білім саласындағы басқа мамандар тобын құрып, Кингс колледж университетінің профессорлары Пол Блэк және Дилан Уиллиамды тағайындайды. Оқушылардың білім алуда бағаның әсерін және жетістікке жету құралын анықтау мақсатында зерттеу жұмысы жүргізіледі. Нәтижесінде 1998 жылы екі профессор Формативті бағалау кейде оқытуды бағалау немесе оқу үшін бағалау деп аталатын оқушылардың жетістігін бағалау туралы мұғалімдерге ’Inside the black box’ атты нұсқаулық дайындайды. Бұл бағалау әдісі Ұлыбритания мектептеріне енгізіліп, біраз уақыттан кейін Блэк және  Уиллиам мектептердегі бұл бағалаудың барлық жерде қолданыла алмайтындығын және мұғалімдердің бұл бағалау процесін толық түсінбегенін анықтайды. Алайда, әлі күнге дейін бұл тәсіл қолданылып келеді және мұғалімдер мен оқушылар оқу процесінде жетістікке жетіп қана қоймай, олардың арасындағы қарым-қатынастың ерекше дәрежеге жеткендігі анықталған. Бұл зерттеу жұмысының негізгі мақсаты теориялық алған білімді мектепте іс жүзінде зерттей отырып қол жеткізген нәтижеге талдау жасау. Яғни, тәжірибе барысында мектепте оқушы жұмысына беріліп жатқан кері байланыс түрлерінің олардың  жетістігіне әсері, оның оқушы мен мұғалім ара-қатынасына әсері және мұғалімнің оқушыға қолдау көрсетуімен қатар, оқушының жетістігіне тікелей әсер етуін анықтау. Формативті бағалаудың оқушылардың өз білім алуына жауапкершілікпен қарауына қалай жетелейтінін анықтау негізгі көңіл бөлетін мақсаттардың бірі. Қазақстан білім саласындағы анық бағалау критерийлерінің болмауы және оқушы жұмысын бағалау тек бір жақты болуы бұл зерттеу тақырыбын таңдауыма себеп болды. Формативті бағалауды оқу процесінде пайдалану Батыста қаншалықты жетістікке жетсе де, мәдениеттің ерекшеліктері мен оқушы қабылдауының ерекшелігі мен оны біздің білім саласында қолдану техникасын ескеру керектігі жөн. Бұл бағалау түрінің қолдану аясы алғашқы кезеңде тек Назарбаев Зияткерлік мектептерінде болды және сол себепті басқа мектептерде қолданылмады. Блум, Maддос және Хастингс бұл терминді алғаш рет 1971ж қолданған.   Формативті бағалаудың негізгі мақсаты оқу процесін кеңейту мен дамыту. Хати мен Тимперлидің анықтауы бойынша оқушылардың жұмысына айтылатын пікірді тиімді жолмен жеткізу болып табылады. Сондықтан оқу процесінде кері байланыстың дұрыс жолмен жеткізілгені маңызды. Оқушы жетістігін бағалаудағы кері байланыс жүйесінің тағы бір ерекшелігі мектепте оқу атмосферасын қалыптастырумен қатар, мұғалім мен оқушы арасында жақсы қарым-қатынастың орнауына себеп болады. Бұл зерттеу жұмысы Ұлыбритания мектебіне негізделгендіктен жалпы зерттеу барысында кездескен қиындықтармен қатар, бұл бағалау тәжірибесі келешекте Қазақстан мұғалімдерінің қолданысында аңдатпа ретінде қолдана алуын мақсат етті және қазіргі кезде Қазақстанда бұл бағалау түрі кеңінен қолданылып келеді. Формативті бағалаудың ерекшеліктерін айтар болсақ,  Ұлыбритания мектептеріне формативті бағалауды енгізудің негізгі мақсаты оқу процесін түрлендіру, мұғалімдердің оқу процесі мен әдіс-тәсілдеріне өзгешеліктер әкелуін қамтамасыз ету және оқушылардың өз білім алуындағы жауапкершілікті сезінуіне жетілдіру болып табылады. Білім алуда формативті бағалау оқушының күйзелісін азайтады, топта жұмыс істеуге дағдыландырады, бір-бірінің ойын тыңдау мен өз ойларын жеткізуге үйретеді, мектепте қолайлы ортаны жасау оқушылардың өзіне деген сенімінің артуына, оқушылардың еркін ойлануына жетелейді. Оқушылардың қате түсінген тұстарын анықтауына жетелейді. Тәуелсіз елді өркениетті әлемге танытатын, дамыған елдер қатарында терезесін тең ететін күш – білім және білімді ұрпақ. Сондықтан да Елбасымыз Н.Назарбаев өзінің Жолдауында білім саласына айрықша көңіл бөліп, еліміздің жарқын болашағы білікті де парасатты жастардың қолында екенін назардан тыс қалдырған емес [2].Қазіргі қоғамның өзекті мәселелерінің бірі – әлеуметтік, экономикалық өзгермелі жағдайларда өмір сүруге дайын болып қана қоймай, сонымен қатар оны жүзеге асыруға, жақсартуға игі ықпал ететін жеке тұлғаны қалыптастыру. Мұндай тұлғаға қойылатын бірінші кезектегі нақты талаптар – шығармашылық, белсенділік, жауаптылық, терең білімділік, кәсіби сауаттылық. Бұл талаптарды жүзеге асыру үшін оқушы білімін бағалауда мүлдем жаңа бағытта жұмыс істеу қажеттілігі туындайды. Осы қажеттілікті шешу жолдарының бірден-бір жолы – оқушы білімін критериалды бағалау жүйесі бойынша сараптау. «Бағалау» термині «жақын отыру» дегенді білдіретін латын сөзінен шыққандығы кездейсоқ емес, себебі бағалаудың негізгі сипаты бір адам басқа адамның не айтып, не істегенін немесе өзін-өзі бақылау жағдайында өзінің дербес ойлауын, түсінігін немесе тәртібін мұқият бақылауы болып     табылады [3].Бағалау мақсаты – құн туралы қорытынды жасау, бағалаушының мақсаты – мақсаты анық белгіленген бағалауға қорытынды жазған кезде тәуелсіз және үшінші жақ етінде әрекет ету.Критерий – ұсынылған талаптарға сәйкес бір нәрсені бағалау бойынша шешім қабылдау ережесі, негіздемесі және белгісі.  Әр критерийдің дискрипторы болады, онда оқу тапсырмасының орындалу нәтижесінің дұрыстығы туралы нақты түсінік беріледі. Дискрипторға сәйкес бағалау оқушының қойған мақсатына жетуін анықтайды [4].Критериалды бағалау кезінде оқушылардың үлгерімі алдын-ала белгіленген критерийлердің нақты жиынтығының көмегімен өлшенеді. Бұл нормаға негізделген бағалаудан өзгеше. Нормаға негізделген бағалау кезінде оқушылардың үлгерімі олардың сыныптастарының үлгерімімен салыстырылып қойылады.Қалыптастырушы бағалау күнделікті оқыту мен оқу үдерісінің ажырамас бөлігі болып табылады және тоқсан бойы жүйелі түрде жүреді. Қалыптастырушы бағалау үздіксіз жүргізіле отырып, оқушылар мен мұғалім арасындағы кері байланысты қамтамасыз етеді, балл не баға қоймастан-ақ оқу үдерісін түзетіп отыруға мүмкіндік береді. Мұғалімдер оны оқушылардың жетістіктерін өлшеп, алдағы сабқтарын жоспарлау үшін қолданылады.Жиынтық бағалау оқу бағдарламасының бөлімдерін/ ортақ тақырыптарын және белгілі бір оқу кезеңін (тоқсан,оқу жылы,орта білім деңгейі) аяқтаған соң оқушының үлгерімі туралы ақпарат алу мақсатында балл және баға қою арқылы өткізіледі.			Критериалды бағалау жүйесінде ең маңызды нәрсе – оқу процесінің өзі, сол арқылы оқушы өзін-өзі бағалауды үйреніп, өз білімінің артықшылықтары мен кемшіліктерін көріп, әрі қарай қалай даму керектігін түсінеді, яғни бұл жүйеде оқушының қалай жұмыс жасағаны, қалай ойланғаны бағаланады. Бағалауды өткізу үшін, оқушылардың нені білетіндігін және не істей алатындығын анықтау қажет.
Қалыптастырушы бағалау – оқыту үшін бағалау, жиынтық бағалау – оқытуды бағалау болып табылады. Қалыптастырушы бағалау – бұл білім алушылардың оқудың қандай сатысында тұрғанын, қандай бағытта даму керек және қажетті деңгейге қалай жету керек екендігін анықтау үшін оқушылар мен мұғалімдердің қолданатын мәліметтерді іздеу мен түсіндіру үрдісі. Жалпы қалыптастырушы бағалау сабақ – жүйесінде жеке қарастырылмайтын, сабақпен қатар жүретін үрдіс. Қалыптастырушы бағалаудың (оқыту үшін бағалау) маңызы – білім беруді, әдістерді және осы мүмкіндіктерді іске асыру түрлерін жақсарту, мақсаты – оқытудың қиындықтарын анықтау, оқыту бағдарламасының мазмұнын және білім беру стилін білу, болжау мен сұрыптау, жетістікке жеткендігін көрсететін кері байланыс. Бағалаудың мәні – бақылау, алынған мәліметтердің интерпретациясы, бұдан арғы іс-әрекеттерді анықтау үшін қолданылуы мүмкін шешімдерді қорытындылау. Ол оқушының жаңа сабақты, тарауды қалай меңгеріп жатқандығын жүйелі түрде бақылап, қадағалап отыру. Жиынтық бақылау жұмысына дейінгі оқушының білім деңгейін қалыптастыру, дамыту, жетілдіру. Қалыптастырушы бағалау жұмысы сабақтың толық бөлігін қамтуы міндетті емес. Ол сабақтың басында, сабақтың ортасында, сабақтың соңғы бөлігінде жүргізіледі. Уақыт көлемі тапсырма деңгейіне сәйкес 5-10 минут болуы мүмкін.  Мысалы, критериалды бағалау бойынша педагогикалық практика барысында 2-сынып оқушыларына қалыптастырушы бағалау ретінде смайликтер арқылы бағалау жүйесін қолдандым және рефлексия кезеңінде «бағдаршам» әдісін қолдандым. Сабақ барысында қалыптастырушы бағалаудың формальді, формальді емес әдістерін тиімді әрі жүйелі қолдану қажет. Формальді бағалау әдісі нақты оқу мақсатына негізделіп жүргізіледі. Дескрипторлар мен бағалау критерийлері тапсырмаға сай құрылып, оқушы білімінің нәтижесі ауызша немесе жазбаша түрде «мақсатқа жетті», «талпынады» деген бағалау түрі бойынша қорытындыланады.
	Критерийлік бағалау бойынша сабақ жоспарын жасауда Блум токсономиясы қолданылады. Білу, тану - Түсіну – Қолдану – Талдау – Жинақтау – Бағалау. Мұндағы: түсіну, жинақтау, талдау – бұл категориялар ойлау үдерісінің операциялары және танымның әдістері болып саналады[4].  Ал, болашақ кәсіптік оқыту мұғалімдерінің әдістемелік іс-әрекетінде – бұл білім нәтижесін алуға ықпал ететін бағалау критерийлері болып саналады.  Бұл тұста Б.Блум таксономиясын қолдану болашақ кәсіптік оқыту мұғалімдерінің әдістемелік іс-әрекеттерін шыңдай түсуге жол салады, яғни аса сезгіштік, ой ұшқырлығы, жаңаға ұмтылушылық, шығармашылық қабілеттер, өзіндік ой – пікірлерге тұра білу, өзіне сын көзбен қарау, қисын ойлау, жаңаны сезгіштік, күмәншілдік, әр нәрсеге күмән келтіру [6]. Б.Блум таксономиясының негізінде болашақ мұғалімдердің креативтілігі, шығармашылық дербестілігі қалыптасады деп білеміз.  Өйткені, кәсіптік оқыту үдерісінде болашақ мамандардың алған білімдерін шығармашылық деңгейге жетелеу, өнімді тәсілдермен жүзеге асады. Б.Блум таксономиясының ұтымдылығы да сонысымен ерекшеленеді. 
[bookmark: _GoBack]Қорыта айтқанда, критериалды бағалауды енгізудегі мақсатмектепте оқыту сапасын жоғарылату және мектеп бітірушілердің білімін  халықаралық стандартқа сәйкестендіру. Осы негізде критериалды бағалаудың міндетібізге сабақтың әр кезеңінде әр оқушының дайындық деңгейін анықтауға, бағдарламаға сәйкес оқу мақсаттарын орындау қабілеті, жеке оқушының даму жетістігін бақылауға мүмкіндік беріледі. Сонымен қатар оқушының білім алу барысындағы қателіктері мен олқылықтарын айқындауға, әртүрлі жұмыс барысындағы алған өз бағасының әділдігін нақтылауға да болады.  Оқу бағдарламасының тиімділігін саралауға, сабақ үдерісі мен білімнің меңгерілуі туралы оқушы мен мұғалім және ата-ана арасындағы байланысты қамтуға мүмкіндік береді. Критериалды бағалаудың практикалық тұрғыдан маңызды артықшылығы бар, яғни мұндатек қана оқушы жұмысы бағаланады, оқушы өзінің жұмысын бағалауға мүмкіндік беретін нақты бағалау алгоритмін біледі және ата-анасына ақпарат бере алады, критериалды бағалау белгілі оқу мақсаты бойынша бағаланады. Оқушының жеке ерекшеліктерін ескере отырып, оқытудың әр тұлғаға арналған ауқымын жоспарлауға, бағалаудың әртүрлі әдістерін пайдалануға, оқу бағдарламасын қолжетімді ету үшін ұсыныстар енгізуге мүмкіндік береді. Оқушылар үшін танымдық қабілеті мен ойлау деңгейін арттыратын оқытудың әртүрлі әдістерін пайдалануға болады. Сондай-ақ табысқа жетелейтін бағалау критерийлерін түсінуге, өзін және өзгелерді бағалау арқылы кері байланысқа түсуге, сыни ойлауына, еркін ойын айтуына, өзінің білімін көрсетуге. 
Критериалды бағалау жүйесін қолдану арқылы біз оқушының тұлғалық бағытын белсенді позицияға бағыттаймыз, тұлғаны өзіндік жауапкершілікке, тұлғалы нәтижеге, бағытқа жеткіземіз. Сонымен бірге білім алушылардың дайындық деңгейі мен өсу динамикасын кез-келген кезеңде анықтаймыз, әртүрлі жұмыстардан алған бағаларды дифференциалдауға қол жеткіземіз. Бүгінгі оқушының білім сапасын критериалды бағалау жүйесі арқылы жетілдіруге болатынына күнделікті оқу үдерісінде қолдануымыздан  көз жеткізуге болады. 

